
1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Հայաստանի Հանրապետության արդարադատության նախարարության քրեակատարողական հիմնարկների շենքային պայմանների բարելավման նպատակով՝  ՀՀ արդարադատության նախարարության քրեակատարողական ծառայությունը «Գրիգորյան Շին» ՍՊԸ-ի հետ 08.12.2021 թվականին կնքել է ՀՀ ԱՆ «Արմավիր քրեակատարողական հիմնարկի մասնաշենքերում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների գնման պայմանագիր, որի համաձայն շինարարական աշխատանքների կատարման ավարտը նախատեսված էր մինչև 25.12.2022թ․: Շինարարական աշխատանքների կատարման ընթացքում առաջացել են լրացուցիչ աշխատանքների կատարման պահանջ և շինարարական աշխատանքները մինչև 2022 թվականի դեկտեմբերի 25-ը չեն ավարտվել։ Աշխատանքների ավարտի ժամկետը՝ համաձայն Պայմանագրի  8.8 կետի, համապատասխան համաձայնագրով՝ երկարաձգվել է 30 օրացուցային օրով և սահմանվել է աշխատանքների կատարման նոր ժամկետ՝ մինչև 2023թվականի հունվարի 24-ը ներառյալ: Արդյունքում՝ Պայմանագրով նախատեսված, սակայն փաստացի չկատարված աշխատանքների գումարները վերադարձվել են ՀՀ պետական բյուջե: Կապալառու կազմակերպությունը՝ «Գրիգորյան Շին» ՍՊԸ-ն, շինարարական աշխատանքներն ամբողջ ծավալով ավարտել է 2023 թվականի օգոստոս ամսին և իրականացվել են կատարված աշխատանքների ընդունման-հանձնման գործընթաց, որի համար անհրաժեշտ է կատարել վճարումներ ընդհանուր` 54 453 956 ՀՀ դրամ գումարի չափով: Շինարարական աշխատանքների դիմաց վճարումից բացի, առաջացել է նաև վերը նշված շինարարական աշխատանքների նկատմամբ տեխնիկական և հեղինակային հսկողության ծառայությունների դիմաց վճարների պարտավորություններ: 
Ստորև ներկայացվում է ՀՀ ԱՆ «Արմավիր քրեակատարողական հիմնարկի մասնաշենքերում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների, տեխնիկական և հեղինակային հսկողության ծառայությունների դիմաց պարտավորությունների արժեքները․
· Շինարարական աշխատանքներ, Կապալառու՝ «Գրիգորյան Շին» ՍՊԸ (համաձայն 08.12.2021թ. կնքված թիվ ՀՀ ԱՆ ՔԿԾ-ԲՄԱՇՁԲ-22/1 պայմանագրի) – 54 453 956 ՀՀ դրամ,
· Տեխնիկական հսկողության ծառայություններ, Կատարող՝ «Գաբոարտ» ՍՊԸ  (համաձայն 18.05.2022թ. կնքված թիվ ՀՀ ԱՆ ՔԿԾ-ԳՀԾՁԲ-22/7-1 պայմանագիր) – 670 000 ՀՀ դրամ,
· Հեղինակային հսկողության ծառայություններ, Կատարող՝ «Գլոբալ Պրոեկտ» ՍՊԸ (համաձայն 03.05.2022թ. կնքված թիվ ՀՀ ԱՆ ՔԿԾ-ՄԱ-ԾՁԲ-22/6 պայմանագիր) – 1 475 000 ՀՀ դրամ:
ՀՀ ԱՆ քրեակատարողական ծառայությունը վերը նշված աշխատանքների և ծառայությունների դիմաց վճարումները, որոնց ընդհանուր գումարը կազմում է 56 598 956 ՀՀ դրամ, նախատեսում է կատարել 1120.«Քրեակատարողական ծառայություններ» ծրագրի, «31004․ Քրեակատարողական հիմնարկների օպտիմալացում, շենքային պայմանների բավարարում» միջոցառման՝ /5112/ «Շենքերի և շինությունների շինարարություն» տնտեսագիտական դասակարգման հոդվածով:  
Մյուս կողմից, ՀՀ ԱՆ Քրեակատարողական ծառայության և «Գլոբուս Շին» ՍՊԸ-ի, որը համատեղության կարգով գործում է «ՎԱԼ-ԿԱՐ» ՍՊԸ-ի հետ, միջև 24.07.2023թ.-ին՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն՝ առանց ֆինանսական միջոցների նախատեսման, կնքվել էր «ՀՀ ԱՆ ՔԿԾ-ԳՀԱՇՁԲ-23/7» ծածկագրով գնման պայմանագիր (Այսուհետև՝ Պայմանագիր)՝ «ՀՀ ԱՆ «Աբովյան» քրեակատարողական հիմնարկի մեկուսարանի և վարչական մասնաշենքերի վերանորոգման աշխատանքների» ձեռքբերման վերաբերյալ, որի ընդհանուր գումարը կազմում էր 60.799.200 (վաթսուն միլիոն յոթ հարյուր իննսունինը հազար երկու հարյուր) ՀՀ դրամ: Նշված շինարարական աշխատանքների կատարման նպատակով՝ ՀՀ կառավարության 2023 թվականի նոյեմբերի 02-ի N 1889-Ն որոշմամբ, հատկացվել է աշխատանքների կատարման համար անհրաժեշտ ֆինանսական միջոցները ամբողջությամբ: 
 «Գլոբուս Շին» ՍՊԸ-ի կողմից խախտվել է պայմանագրով սահմանված պարտավորությունները և ՀՀ ԱՆ քրեակատարողական ծառայությունը, ղեկավարվելով գնումների գործընթացը կարգավորող իրավական ակտերով, միակողմանի, հրաժարվել է կնքված պայմանագրից` 2023թ.-ի դեկտեմբերի 15-ին միակողմանի ամբողջությամբ լուծել է ՀՀ ԱՆ քրեակատարաողական ծառայության և «Գլոբուս Շին» ՍՊԸ-ի միջև 24.07.2023թ.-ին կնքված «ՀՀ ԱՆ ՔԿԾ-ԳՀԱՇՁԲ-23/7» ծածկագրով պայմանագիրը 60.799.200 (վաթսուն միլիոն յոթ հարյուր իննսունինը հազար երկու հարյուր) ՀՀ դրամ գումարի չափով: 
Հաշվի առնելով այն հանգամանքը, որ վերը նշված շինարարական աշխատանքների գնման պայմանագիրը միակողմանի ամբողջությամբ լուծվել է, ուստի վերջինիս նկատմամբ տեխնիկական և հեղինակային հսկողության ծառայությունների ձեռքբերման պահանջը վերացել է, որոնց համար նախատեսված գումարներն, ըստ ՀՀ կառավարության 2023 թվականի նոյեմբերի 02-ի N 1889-Ն որոշման, կազմում է 785.500 ՀՀ դրամ:
	Շինարարական աշխատանքի անվանումը
	Տեխնիկական հսկողության գումարը, ՀՀ դրամ
	Հեղինակային հսկողության գումարը, ՀՀ դրամ

	ՀՀ ԱՆ «Աբովյան քրեակատարողական հիմնարկի մեկուսարանի և վարչական մասնաշենքերի վերանորոգման աշխատանքներ
	400.000
	385.500


ՀՀ ԱՆ քրեակատարողական ծառայությանը վերը նշված աշխատանքի և ծառայությունների համար նախատեսված ընդհանուր գումարը կազմում է 61.584.700 ՀՀ դրամ, որը հատկացվել է 1120.«Քրեակատարողական ծառայություններ» ծրագրի, 31004.«Քրեակատարողական հիմնարկների օպտիմալացում, շենքային պայմանների բավարարում» միջոցառման՝ /5113/ «Շենքերի և շինությունների կապիտալ վերանորոգում» տնտեսագիտական դասակարգման հոդվածով:  
Նախագծով ի սկբանե առաջարկվել էր «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ և 56,599.0 հազ․դրամ Կառավարության պահուստային ֆոնդից հատկացնել Քրեակատարողական ծառայությանը՝ շենքային պայմանների բարելավման նպատակով։ Սակայն Որոշման նախագծի վերաբերյալ Ֆինանսների նախարարությունը  11․12․2023թ․ № 01/8-3/24079-2023 գրությամբ, հայտնել է, որ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի միջոցներն արդեն իսկ ծանրաբեռնված են ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով և առաջարկել է  ՀՀ կառավարության պահուստային ֆոնդի միջոցների հաշվին Նախագծով նախատեսվող գումարի հատկացման հարցը դիտարկել ՀՀ կառավարության առաջնահերթությունների տեսանկյունից։ Ելնելով վերոգրյալից, Որոշման նախագծում կատարվել է փոփոխություն և ծրագրի շրջանակներում ՀՀ ԱՆ «Աբովյան» քրեակատարողական հիմնարկի մեկուսարանի և վարչական մասնաշենքերի վերանորոգման աշխատանքների համար նախատեսված գումարից 56,599․0 հազ․ դրամ ուղղվել է ՀՀ ԱՆ «Արմավիր քրեակատարողական հիմնարկի մասնաշենքերում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների,  տեխնիկական և հեղինակային հսկողության ծառայությունների դիմաց պարտավորությունների փոխհատուցմանը։
2.Ակնկալվող արդյունքը
Նախագծի ընդունման արդյունքում կփոխհատուցվեն  «Արմավիր քրեակատարողական հիմնարկի մասնաշենքերում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների, տեխնիկական և հեղինակային հսկողության ծառայությունների դիմաց պարտավորությունների գումարները։ 

	3․Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
ՀՀ կառավարության սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

5․Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

6․Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 	
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․6 կետին, մասնավորապես, ազատությունից զրկված անձանց արժանապատիվ պահպան պայմանների ապահովմանը, անմիջականորեն առնչվում է Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարության միջոցառումների ծրագրին։

